
Masat  ndaj COVID-19 
Në mbështetje të urdhërit nr. 289, datë 04. 05. 2020 të Ministrisë së Shëndetësise dhe mbrojtjes Sociale, ”Për parandalimin dhe luftimin e infeksioneve dhe sëmundjeve infektive”, dhe te rregullores se UPT “PËR PËRCAKTIMIN E MASAVE PËR KUFIZIMIN E PËRHAPJES SË INFEKSIONIT COVID – 19 GJATË USHTRIMIT TË VEPRIMTARISË AKADEMIKE DHE ADMINISTRATIVE NË UNIVERSITETIN POLITEKNIK TË TIRANËS”, miratohet ky plan masash, me qëllim mbrojtjen e shëndetit të studentëve, punonjësve dhe personave që marrin shërbime në Bibliotekën Shkencore. 
Për studentët

1. Studentët hyjnë në bibliotekë duke u vendosur në radhë një nga një, me largësi 1.5 deri 2 metra.
2. Studentët dhe personeli që kanë simptoma të ngjashme apo temperaturë përpara ardhjes në Biblioteken Shkencore, njoftojnë personin përgjegjës të caktuar në hyrje, i cili nuk e lejon studentin të hyjë dhe njofton mjekun e familjes së studentit.

3. Caktohet në hyrje një person përgjegjës që duhet të kryejë  proçedurën për studentët si më poshtë:

· Matje temperature me termometër digjital;

· Sprucim me alkool 60% ose dezinfektantë të tjerë në duar;

· Duhet të kontrollohen të gjithë studentë që të jenë të pajisur me maskë një përdorimëshe, si dhe shami letre për higjenën e duarve dhe hundëve.
4. Nuk lejohet që studentët të dalin nga godina dhe të rikthehen përsëri në të brenda ditës.
5. Dalja nga ambientet e tij do të bëhet sipas rregullave, duke ruajtur distancimin social dhe fizik (1.5 deri 2 metra)
Sektori i Shërbimit dhe Informacionit
1. Në sektorin e shërbimit dhe informacionit studentët hyjnë një nga një. Do të vendoset një tavolinë në korridor ku studentët të plotësojnë fletë-kërkesat dhe do të presin plotësimin e kërkesës duke ruajtur distancimin social dhe fizik.
2. Përdoruesit që kanë nevojë të shërbehen paraprakisht, ftohen që të kryejnë rezervimin në adresën elektronike: info@bsh.edu.al
3. Njoftimi për datën e paraqitjes do të përcillet në formë elektronike.
Sallat e leximit 

1. Do të shërbehen përdoruesit që kanë nevojë për të përdorur/konsultuar materialet e bibliotekës për nevojat e tyre studimore dhe kërkimore.
2. Për të siguruar zbatimin efektiv të masave të distancimit fizik, BSh do të kufizojë numrin e përdoruesve, të cilët do të shërbehen në të njëjtën kohë. Aktualisht, mundësohet një numër i kufizuar vendesh në të njëjtën kohë në këto salla.

3. Në çdo sallë leximi do të tregohet vendi i uljes së përdoruesit nga punonjësi i sallës së leximit.
4. Brenda sallës së studimit, studentët qëndrojnë të ulur në tavolina me të paktën 1.5 deri në 2 metra larg njëri tjetrit (do të përdoret salla me një të tretën e kapacitetit të saj për ta siguruar këtë kusht)

5. Punonjësi i sallës së studimit do të qëndrojë në sallë duke respektuar distancimin social dhe fizik (1.5 deri 2 metra)

6. Punonjësi i sallës sigurohet që në sallë të gjithë të jenë të pajisur me maskë dhe t’i mbajnë rregullisht ato.
Lëvizjet në mjediset e brendshme të Bibliotekës

1. Afishohen postera mbi masat e parandalimit të infeksionit COVID-19

2. Nuk lejohen qëndrime në korridore

3. Studentët të mbajnë largësinë minimale 1.5 deri në 2 metra nga njëri tjetri kur lëvizin në korridore

4. Duhet të vendosen tregues në sallën e shërbimit dhe të studimit për të siguruar distancimin fizik dhe social.
Kujdesi për higjenën 

1. Çdo student që merr shërbim në Biblioteke, duhet të lajë duart pas çdo veprimi që mund të përbëjë rrezik për përhapjen e virusit: prekja e syve, hundës, gojës etj.
2. Dritaret duhet të mbahen të hapura, ose të paktën të ajrosen 5-6 herë gjatë ditës

3. Në vende të ndryshme në korridore, salla, zyra të vendosen dezinfektantë për duart në trajtë solucioni me përmbajtje aktive të alkoolit 60%, i cili duhet të jetë gjatë gjithë kohës i pranishëm
4. Të kryhet dezinfektimi i çdo salle, zyre çdo ditë. Pas përfundimit të studimit dhe shërbimit të studentëve , të kryhet pastrimi i sipërfaqeve me lëndë dezinfektuese

5. Në fund të çdo dite të bëhet dezinfektimi i mjediseve të përbashkëta të bibliotekës

Sanitaret
1. Sanitaret të mbajnë gjatë gjithë orarit të punës maskën, dorezat dhe solucione dezinfektuese.
2. Korridoret pastrohen çdo dy orë.

3. Tualetet pastrohen e dezinfektohen çdo 30 minuta.

4. Rezervuarëve të ujit u hidhet klor sipas udhëzimeve përkatëse çdo ditë.

5. Dorezat e çdo salle, zyre si dhe mjediset e punës të pastrohen dhe dezinfektohen çdo 30 minuta.

6. Largimi nga biblioteka bëhet pas përfundimit të pastrimit dhe dezinfektimit të çdo mjedisi të tij.

7. Kryen të gjitha detyrat duke respektuar distancimin social dhe fizik.
Masat disiplinore 

Për personelin dhe studentët që nuk respektojnë këto masa, do të zbatohen dispozitat e Kodit të Etikës të Universitetit Politeknik të Tiranës.
